
GOUVÈNÈ CUOMO ANONSE REDIKSYON SOU CHOFÈ KI AFEBLI YO PANDAN 

WIKENN LATOUSEN AN 
 

Nouvo Videyo a ap dekouraje minè kap bwè alkòl epi ankouraje yo pou pran 
desizyon responsab pou kenbe fanmi ansanm avèk otomobilis yo ansekirite nan 

New York 

 
 
Gouvènè Andrew M. Cuomo jodia te anonse ke Lapolis Eta New York, ansanm avèk 
ajans lapolis lokal yo, ap ogmante patwouy pou diminye sou kondwit ki afelbli pandan 
wikenn latousen an. Detay spesyal sou aplikasyon sikilasyon, sa ki kowòdone epi 
finanse pa Komite Sekirite Sikilasyon Gouvènè a (Governor’s Traffic Safety Committee, 
GTSC) ak pwogram STOP-DWI konte a, pral kòmanse Vandredi 28 Oktòb jiska Madi 
1ye Novanm 2016. 
 
“An plizyè fwa nou te wè jou konje sa vini yon dat trajedi ki te ka evite ki te koze pa 
konpòtman inakseptab, neglijan, danjere dèyè volan,” Gouvènè Cuomo te deklare. 
“Pou kenbe wout nou yo ansekirite, eta pral ogmante prezans lapolis nan chak 
kominote e mwen ankouraje tout Nouyòkè yo pou ede nan efò sa yo lè yo pran 
desizyon responsab kidonk tout moun ka gen yon fèt Latousen ansekirite.” 
 
Daprè Administrasyon Nasyonal Sekirite Woutyè (National Highway Traffic Safety 
Administration), nan 2015, 52 pousan nan tout ka aksidan mòtèl nan peyi a te fèt nan 
sware latousen an (6 p.m. 31 Oktòb a 5:59 a.m. 1ye Novanm) ki gen ladan yon chofè 
otomobil avèk yon BAC de .08 oswa pi elve. Pandan inisyativ Latousen an nan 2015, 
Lapolis Eta New York te arete 167 moun pou DWI (Driving While Intoxicated) e yo te 
bay plis pase 7,600 tikè pou vitès, chofè ki distrè ansanm avèk lòt vyolasyon sikilasyon. 
Twoupè yo te reponn tou a plis pase 737 aksidan, sa ki te lakoz de moun mouri ak 85 
lòt blese. Anplis, 26 konte te patisipe nan pwogram rediksyon latousen ane pase a sa ki 
te lakoz nan 77 arestasyon pou DWI/DWAI (Driving While Ability Impaired),11 
arestasyon sèlman pou Dwòg-DWA, 85 lòt arestasyon ak 904 sitasyon trafik ak veyikil. 
 
Lapolis Eta ak lokal pral pi vijilan nan efò yo pou pwoteje fanmi ansanm avèk pwòch yo 
sou wout New York yo, kòm latousen an ap tonbe lendi swa ane sa. Otomobilis yo kap 
vwayaje pandan wikenn sa ka espere pou yo wè yon seri baraj woutye ak pwen sekirite 
ak patwouy adisyonèl. Twoupè yo ka fè tou yon aplikasyon spesyal detaye pou diminye 
sou lavant alkòl a minè yo. 
 
Komite Sekirite Sikilasyon Gouvènè a te pibliye tou yon nouvo videyo pou dekouraje 

https://www.youtube.com/watch?v=7c2HAuDDMYA&feature=youtu.be
https://www.trafficsafetymarketing.gov/get-materials/drunk-driving/drive-sober-or-get-pulled-over/halloween
https://www.trafficsafetymarketing.gov/get-materials/drunk-driving/drive-sober-or-get-pulled-over/halloween
https://www.youtube.com/watch?v=7c2HAuDDMYA&feature=youtu.be


minè kap bwè alkòl yo epi ankouraje responsabilite nan pran desizyon. Videyo a 
ankouraje paran New York yo, pyeton, ansanm avèk moun ki pral nan fèt pandan jou 
konje sa pou pran plis prekosyon nan wikenn latousen an. 
 
Sipè-entandan Lapolis Eta George P. Beach II te deklare, “Latousen se yon wikenn 
amizman, men li ka yon leson nan responsabilite sou wout New York yo. Nou ankouraje 
chofè yo pou yo ka entelijan epi fè bon chwa pou yo kondwi pandan yap bwè alkòl. 
Tanpri itilize lòt resous pou pa kondwi pandan wikenn Latousen sa a. Twoupè yo ap soti 
anfòs pou asire ke latousen an ansekirite sou wout yo.” 
 
Prezidan pa Entèrim GTSC ak Komisyonè Egzekitif Adjwen DMV (Department of 
Motor Vehicles) Terri Egan te deklare, “Lapolis ap mete yon gwo anfaz sou sekirite ak 
responsabilite pandan wikenn latousen an. Nap mande si ou pral bwè, tanpri aji 
responsableman. Gen anpil lòt opsyon pou konsidere olye ke ou kondwi apre ou fin bwè 
alkòl. Tanpri nou dwe entelijan epi pran aksyon ki apwopriye pou nou ka gen yon bon 
jan kalite wikenn latousen.” 
 
Pandan kanpay la, twoupè yo pral itilize de veyikil lapolis Eta make ak kache Concealed 
Identity Traffic Enforcement (CITE) machin yo kòm yon pati nan operasyon an. Machin 
CITE yo pral pèmèt twoupè yo pi byen obsèse vyolasyon yo nan kondwi. Machin sa yo 
melanje avèk machin ki nan lari a chak jou men yo san ekivòk tankou machin ijans yon 
fwa limyè ijans lan aktive. 
 
Lapolis Eta New York ak Komite Sekirite Sikilasyon Gouvènè a mande w pou swiv etap 
fasil sa yo pou pwofite de yon latousen ki ansekirite san ou pa mete andanje lavi sou 
wout la. 
 
Wikenn Latousen sa a: 

 Anvan festivite yo kòmanse, planifye yon fason ansekirite pou rantre lakay ou 
nan fen swa re a. 
 

 Anvan ou kòmanse bwè, chwazi yon chofè ki gen tèt klè epi kite kle machin ou 
lakay li. 
 

 Si ou afebli, itilize yon taksi, rele yon zanmi oswa manm fanmi ki pa sou 
enfliyans, oswa itilize transpòtasyon piblik kidonk ou sèten ke wap rantre lakay 
ou ansekirite. 
 

 Si disponib, itilize pwogram kondwi avèk tèt klè kominote a. 
 

 Mache sou enfliyans kapab osi danjere ke kondwi sou enfliyans. Deziyen yon 
zanmi ki pa sou pou mennen w lakay ou. 
 

 Si ou remake yon chofè ki sou enfliyans sou wout la, rele depatman lapolis lokal 
la. Ou kapab sove yon vi. 



 
 
Anplis, Gouvènè Cuomo te lanse yon kanpay edikasyon nan mwa Jen ki mete anfaz 
sou “Wè! Yo Wè’w!” (“See! Be Seen!”) pou atansyon chofè ak pyeton yo. Mesaj kanpay 
sa espesyalman enpòtan pandan wikenn Latousen sa a.  
 
Aspè “Wè!” nan kanpay sa ankouraje chofè yo pou: 

 Kanpe pou pyeton yo nan pasaj a pyeton ak nan kafou yo.  
 

 Pa bloke pasaj a pyeton yo lè wap kanpe nan yon kafou.  
 

 Pa kouri sou limyè wouj.  
 

 Ralanti epi obeyi vitès limit la.  
 

 Toujou ap veye pou pyeton, patikilyèman lè wap vire nan yon limyè vè oswa 
wap vire a dwat sou yon limyè wouj. 
 

 Fè plis atansyon bò kote lekòl, teren jwèt ak katye rezidansyèl. 

 
 
Aspè “Yo Wè w!” nan kanpay sa ankouraje pyeton yo pou: 

 Travèse nan kafou ak nan pasaj a pyeton ki make.  
 

 Itilize bouton pyeton pou pouse kote li disponib epi rete tann siyal pou travèse.  
 

 Itilize twotwa; si pa gen twotwa, mache devan trafik la kidonk ou ka wè veyikil 
yo e chofè yo ka wè w.  
 

 Rete vizib apre fènwa ak nan move tan lè ou abiye avèk rad ki gen koulè pal 
oswa rad ki gen gwo koulè.  
 

 Siveye veyikil kap fè bak soti nan pakin ak nan garaj.  
 

 Fè kontak zye avèk chofè yo kidonk yo ka wè w.  
 

 Gade agoch, gade a dwat, epi gade a goch ankò anvan ou travèse yon ri. 

